
ĠUSTIFIKAZZJONI QASIRA

Il-proposta għandha l-għan li ttemm il-bidliet staġjonali fost l-Istati Membri tal-UE. Il-
leġiżlazzjoni tal-UE dwar l-arranġamenti għall-ħin tas-sajf ġiet introdotta l-ewwel fl-1980 bl-
għan li tgħaqqad il-prattiki u l-iskedi nazzjonali eżistenti tal-ħin tas-sajf. Mill-2001 'l hawn, l-
arranġamenti tal-UE għall-ħin tas-sajf kienu rregolati mid-Direttiva 2000/84/KE, li stabbiliet 
l-obbligu għall-Istati Membri kollha li jaqilbu għall-ħin tas-sajf fl-aħħar Ħadd ta' Marzu u li 
jerġgħu jdawru s-siegħa lura għall-ħin standard ("il-ħin tax-xitwa") fl-aħħar Ħadd ta' Ottubru.

Is-sistema tal-bidliet fil-ħin ta' darbtejn fis-sena ilha u kulma jmur qiegħda dejjem aktar 
titqiegħed fid-dubju, miċ-ċittadini, mill-Parlament Ewropew, u minn għadd jikber ta' Stat 
Membri.

Fir-riżoluzzjoni tiegħu tat-8 ta' Frar 20181, il-Parlament Ewropew appella lill-Kummissjoni 
biex twettaq valutazzjoni tal-arranġamenti għall-ħin tas-sajf skont id-Direttiva 2000/84/KE, u 
jekk xieraq, toħroġ bi proposta għal rieżami. Il-Kummissjoni wettqet ukoll konsultazzjoni 
pubblika, li rċeviet madwar 4.6 miljun tweġiba, li huwa l-ikbar ammont ta' tweġibiet li qatt 
ġie rċevut f'konsultazzjoni tal-Kummissjoni, li minnhom 84 % kienu favur li ma tibqax 
tiddawwar is-siegħa darbtejn fis-sena, filwaqt li 16 % esperimew ix-xewqa li jinżammu l-
arranġamenti attwali.

Barra minn hekk, l-arranġamenti għall-ħin tas-sajf huma suġġett rikorrenti fil-ħidma tal-
Kumitat għall-Petizzjonijiet (PETI), li tul is-snin irċieva aktar minn 100 petizzjoni relatata 
mas-suġġett. Kważi l-petizzjonanti kollha jirrakkomandaw li jiġu aboliti l-bidliet fil-ħin ta' 
darbtejn fis-sena, filwaqt li jargumentaw primarjament fuq il-bażi tat-tħassib dwar is-saħħa u 
l-effetti insinifikanti fuq l-iffrankar tal-enerġija. Xi petizzjonanti jsostnu li l-bidla fil-ħin 
għandha impatt partikolarment negattiv fuq gruppi vulnerabbli, bħalma huma t-tfal u l-
anzjani. Il-Kumitat PETI ddiskuta l-petizzjonijiet relatati mal-Ħin tas-Sajf (DST) fil-laqgħat 
tal-kumitat tiegħu f'Lulju 2015 u f'Novembru 2017.

Kif iddikjarat fl-istudju tas-Servizz ta' Riċerka tal-Parlament Ewropew ta' Ottubru 2017 dwar 
l-arranġamenti għall-ħin tas-sajf tal-UE skont id-Direttiva 2000/84/KE, l-eżistenza ta' effetti 
negattivi fuq is-saħħa tal-bniedem ikkawżati minn dawn il-bidliet għandha tiġi kkunsidrata 
sabiex jintemmu l-bidliet fil-ħin ta' darbtejn fis-sena fl-UE. Bħala eżempju ċar tal-importanza 
tad-diskussjoni tal-effett tat-DST fuq l-arloġġ bijoloġiku, il-Premju Nobel tal-2017 fil-
Fiżjoloġija jew il-Mediċina ngħata lil Jeffrey C. Hall, Michael Rosbash u Michael W. Young 
għall-iskoperti tagħhom ta' mekkaniżmi molekulari li jikkontrollaw ir-ritmu ċirkadjan, li 
jispjegaw l-arloġġ bijoloġiku intern uman u kif il-benessri tagħna jintlaqat minn diskrepanza 
bejn l-ambjent estern tagħna u l-arloġġ bijoloġiku intern. Jiġifieri sejbiet tar-riċerka 
kronobijoloġika jissuġġerixxu li l-effett fuq il-bijoritmu tal-bniedem jista' jkun aktar gravi 
minn dak li kien maħsub preċedentment.  Barra minn hekk, abbażi tal-Artikolu 114(8) tat-
TFUE dwar l-approssimazzjoni tal-liġijiet, "Meta Stat Membru jqajjem problema speċifika 
dwar is-saħħa pubblika f'qasam li kien suġġett minn qabel għal miżuri ta' armonizzazzjoni, 
dan għandu jiġbed l-attenzjoni tal-Kummissjoni li għandha immedjatament teżamina jekk 
tipproponix miżuri xierqa lill-Kunsill".

1 Riżoluzzjoni tal-Parlament Ewropew tat-8 ta' Frar 2018 dwar l-arranġamenti għall-bidla fil-ħin 
(2017/2968(RSP)) P8_TA(2018)0043

F'dan l-isfond, l-abbozz ta' opinjoni għandu l-għan li jappoġġja l-idea li l-arranġamenti għal 
bidliet fil-ħin ta' darbtejn fis-sena għandhom jintemmu b'mod ikkoordinat sabiex jiġi evitat 
kwalunkwe effett negattiv potenzjali fuq is-saħħa, u billi jitqies li l-allegat iffrankar tal-
enerġija ma nkisibx.

L-abbozz ta' opinjoni jissuġġerixxi li t-tneħħija tal-bidliet fil-ħin ta' darbtejn fis-sena ssir b'tali 
mod li jiġi evitat kull tfixkil serju għas-suq intern ikkawżat mid-diverġenzi bejn l-Istati 
Membri f'dan il-qasam. Ir-rapporteur targumenta li l-proposta oriġinali tal-Kummissjoni, li 
tagħti lill-Istati Membri l-opportunità li jiddeċiedu b'mod unilaterali dwar il-preferenzi 
tagħhom ta' ħin standard, tista' toħloq sitwazzjoni fejn ikun hemm taħlita ta' żoni ta' ħin bejn l-
Istati Membri, u b'hekk is-suq intern isir iktar diverġenti. Dan jagħmel il-kummerċ 
transfruntier, it-trasport, il-komunikazzjoni u l-ivvjaġġar aktar ikkomplikati fi ħdan is-suq 
intern. Sabiex tiġi żgurata l-armonizzazzjoni, ir-rapporteur tipproponi għaldaqstant l-
abolizzjoni tal-bidliet fil-ħin ta' darbtejn fis-sena, peress li kważi l-petizzjonanti kollha kienu 
favur. 

EMENDI

Il-Kumitat għall-Petizzjonijiet jistieden lill-Kumitat għat-Trasport u t-Turiżmu, bħala l-
kumitat responsabbli, biex jieħu inkunsiderazzjoni l-emendi li ġejjin:

Emenda 1

Proposta għal direttiva
Premessa 2

Test propost mill-Kummissjoni Emenda

(2) Fir-riżoluzzjoni tagħha tat-8 ta' Frar 
2018, il-Parlament Ewropew appella lill-
Kummissjoni biex twettaq valutazzjoni tal-
arranġamenti għall-ħin tas-sajf skont id-
Direttiva 2000/84/KE, u jekk meħtieġ, 
toħroġ bi proposta għar-rieżami tagħha. 
Dik ir-riżoluzzjoni kkonfermat ukoll li 
huwa essenzjali li jibqa' jkun hemm 
approċċ armonizzat għall-arranġamenti tal-
ħin fl-Unjoni kollha.

(2) Fir-riżoluzzjoni tiegħu tat-8 ta' Frar 
2018, huwa u jibbaża ruħu fuq 
petizzjonijiet u talbiet li waslu mingħand 
iċ-ċittadini, mill-Kumitat għall-
Petizzjonijiet, il-Parlament Ewropew 
appella lill-Kummissjoni biex twettaq 
valutazzjoni tal-arranġamenti għall-ħin tas-
sajf skont id-Direttiva 2000/84/KE, u jekk 
meħtieġ, toħroġ bi proposta għar-rieżami 
tagħha. Dik ir-riżoluzzjoni kkonfermat 
ukoll li huwa essenzjali li jibqa' jkun hemm 
approċċ armonizzat u kkoordinatgħall-
arranġamenti tal-ħin fl-Unjoni kollha.

Emenda 2

Proposta għal direttiva
Premessa 3

Test propost mill-Kummissjoni Emenda

(3) Il-Kummissjoni eżaminat l-
evidenza disponibbli, li tixħet dawl fuq l-
importanza li jkun hemm regoli tal-Unjoni 
armonizzati f'dawn il-qasam sabiex jiġi 
żgurat il-funzjonament tajjeb tas-suq intern 
kif ukoll sabiex jiġu evitati, fost l-oħrajn, 
it-tfikxil għall-iskedar tal-operati tat-
trasport u għall-funzjonament tas-sistemi 
ta' informazzjoni u komunikazzjoni, 
kostijiet ogħla għall-kummerċ 
transfruntiera, jew inqas produttività għall-
oġġetti u s-servizzi. L-evidenza mhijiex 
konklużjoni rigward jekk il-benefiċċji tal-
arranġamenti għall-ħin tas-sajf humiex 
ikbar mill-inkonvenjenzi marbutin mal-
bidla fil-ħin ta' darbtejn fis-sena.

(3) Il-Kummissjoni eżaminat l-
evidenza disponibbli, li tixħet dawl fuq l-
importanza li jkun hemm regoli tal-Unjoni 
armonizzati f'dawn il-qasam sabiex jiġi 
żgurat il-funzjonament tajjeb tas-suq intern 
kif ukoll sabiex jiġu evitati, fost l-oħrajn, 
it-tfikxil għall-iskedar tal-operati tat-
trasport u għall-funzjonament tas-sistemi 
ta' informazzjoni u komunikazzjoni, 
kostijiet ogħla għall-kummerċ 
transfruntiera, jew inqas produttività għall-
oġġetti u s-servizzi.

Emenda 3

Proposta għal direttiva
Premessa 4

Test propost mill-Kummissjoni Emenda

(4) Għaddej dibattitu pubbliku mqanqal 
dwar l-arranġamenti għall-ħin tas-sajf, u 
ċerti Stati Membri diġà esperimew il-
preferenza tagħhom li tali arranġamenti ma 
jibqgħux japplikaw. Fid-dawl ta' dawn l-
iżviluppi, hemm bżonn li jibqa' jiġi 
ssalvagwardjat il-funzjonament tajjeb tas-
suq intern, u li jiġi evitat kull tfikxil 
sinifikanti li jista' jinqala' minħabba 
diverġenzi bejn l-Istati Membri f'dan il-
qasam. Għaldaqstant, jixraq li l-
arranġamenti għall-ħin tas-sajf jinqatgħu 
b'mod koordinat.

(4) Għaddej dibattitu pubbliku mqanqal 
dwar l-arranġamenti għall-ħin tas-sajf, kif 
jidher mir-rispons taċ-ċittadini permezz 
tal-petizzjonijiet li jitolbu li jintemmu l-
bidliet fil-ħin ta' darbtejn fis-sena, u fil-
konsultazzjoni pubblika online rigward l-
arranġamenti tal-ħin tas-sajf tal-UE, li 
ħolqot l-akbar rispons li qatt ingħata fi 
kwalunkwe konsultazzjoni tal-
Kummissjoni. Ċerti Stati Membri diġà 
esperimew il-preferenza tagħhom li tali 
arranġamenti ma jibqgħux japplikaw. Fid-
dawl ta' dawn l-iżviluppi, hemm bżonn li 
jibqa' jiġi ssalvagwardjat il-funzjonament 
tajjeb tas-suq intern, u li jiġi evitat kull 
tfixkil sinifikanti li jista' jinqala' minħabba 
diverġenzi bejn l-Istati Membri f'dan il-
qasam, li jaf jolqot kemm l-ekonomija kif 

ukoll l-integrazzjoni politika tal-Unjoni. 
Bosta ċittadini rrakkomandaw li jintemm 
it-tibdil staġonali tal-ħin, primarjament 
abbażi tat-tħassib dwar is-saħħa. Fil-
petizzjonijiet l-Parlament Ewropew, iċ-
ċittadini jsostnu li l-bidla tal-ħin għandha 
impatt partikolarment negattiv fuq il-
gruppi vulnerabbli, bħat-tfal u l-anzjani. 
Barra minn hekk, bosta studji wrew li 
jeżistu konsegwenzi negattivi relatati mal-
bidliet fil-ħin ta' darbtejn fis-sena f'diversi 
nħawi, bħall-kwistjonijiet tas-saħħa 
b'effetti fuq ir-ritmu ċirkadjan; is-
sikurezza fit-toroq, fejn ġiet osservata 
żieda fir-rata tal-aċċidenti fil-ġranet wara 
li jinbidel il-ħin; u, piżijiet amministrattivi 
u spejjeż addizzjonali għal ħafna setturi 
fl-ekonomija. Għaldaqstant, huwa kruċjali 
li jkun hemm approċċ armonizzat u 
kkoordinat sew biex jinqatgħu l-bidliet fil-
ħin ta' darbtejn fis-sena.

Emenda 4

Proposta għal direttiva
Premessa 4a (ġdida)

Test propost mill-Kummissjoni Emenda

(4a) Huwa kruċjali li titqies l-estensjoni 
kbira mit-Tramuntana għan-Nofsinhar 
tal-Unjoni, li tfisser li l-effetti tad-dawl 
tax-xemx tal-ħin ivarjaw madwar l-
Unjoni Ewropea. Għaldaqstant irridu 
nikkunsidraw l-aspetti ġeografikċi tal-ħin, 
filwaqt li nżommu ż-żoni tal-ħin eżistenti.

Emenda 5

Proposta għal direttiva
Premessa 5

Test propost mill-Kummissjoni Emenda

(5) Jenħtieġ li din id-Direttiva tkun 
mingħajr ħsara għad-dritt li kull Stat 

imħassar

Membru jiddeċiedi dwar il-ħin jew ħinijiet 
standard għat-territorji taħt il-
ġuriżdizzjoni tiegħu u li jaqgħu fil-kamp 
ta' applikazzjoni territorjali tat-Trattati, 
kif ukoll dwar bidliet fil-ħin ulterjuri. 
Madankollu, sabiex jiġi żgurat li l-
applikazzjoni tal-arranġamenti għall-ħin 
tas-sajf minn ċerti Stati Membri biss ma 
tfixkilx il-funzjonament tajjeb tas-suq 
intern, jenħtieġ li l-Istati Membri jżommu 
lura milli jibdlu l-ħin standard tagħhom 
f'territorju partikolari taħt il-ġuriżdizzjoni 
tagħhom għal raġunijiet marbutin ma' 
bidliet staġonali, anki jekk tali bidla tiġi 
ppreżentata bħala bidla taż-żona tal-ħin. 
Barra minn hekk, sabiex jiġi minimizzat 
it-tfixkil, fost l-oħrajn, għat-trasport, 
għall-komunikazzjonijiet jew għal setturi 
oħra kkonċernati, jenħtieġ li l-Istati 
Membri jinnotifikaw lill-Kummissjoni fi 
żmien xieraq bl-intenzjoni tagħhom li 
jibdlu l-ħin standard tagħhom, u 
sussegwentement japplikaw il-bidliet 
notifikati. Abbażi ta' dik in-notifika, 
jenħtieġ li l-Kummissjoni tgħarraf lill-
Istati Membri kollha l-oħra sabiex ikunu 
jistgħu jieħdu l-miżuri kollha meħtieġa. 
Jenħtieġ li tgħarraf ukoll lill-pubbliku 
ġenerali u lill-partijiet ikkonċernati billi 
tippubblika dik l-informazzjoni.

Emenda 6

Proposta għal direttiva
Premessa 6

Test propost mill-Kummissjoni Emenda

(6) Għaldaqstant, hemm bżonn li 
tintemm l-armonizzazzjoni tal-perjodu 
kopert mill-arranġamenti għall-ħin tas-sajf 
kif stabbiliti fid-Direttiva 2000/84/KE, u li 
jiddaħħlu regoli komuni li jipprevjenu li l-
Istati Membri japplikaw arranġamenti 
differenti tal-ħin skont l-istaġun billi jibdlu 
l-ħin standard tagħhom aktar minn darba 
matul is-sena, u li jistabbilixxu l-obbligu ta' 
notifika tal-bidliet previsti fil-ħin standard. 

(6) Għaldaqstant, hemm bżonn li 
tintemm l-armonizzazzjoni tal-perjodu 
kopert mill-arranġamenti għall-ħin tas-sajf 
kif stabbiliti fid-Direttiva 2000/84/KE, u li 
jiddaħħlu regoli komuni li jipprevjenu li l-
Istati Membri japplikaw arranġamenti 
differenti tal-ħin skont l-istaġun billi jibdlu 
l-ħin standard tagħhom aktar minn darba 
matul is-sena, u li jistabbilixxu l-obbligu ta' 
notifika tal-bidliet previsti fil-ħin standard. 

Din id-Direttiva timmira li jikkontribwixxi, 
b'mod determinanti, għall-funzjonament 
bla xkiel tas-suq intern, u għaldaqstant 
jenħtieġ li tissejjes fuq l-Artikolu 114 tat-
Trattat dwar il-Funzjonament tal-Unjoni 
Ewropea, kif interpretat skont il-
ġurisprudenza konsistenti tal-Qorti tal-
Ġustizzja tal-Unjoni Ewropea.

Biex is-suq intern jaħdem bla xkiel, huwa 
essenzjali li filwaqt li ż-żoni tal-ħin 
eżistenti jinżammu, l-Istati Membri kollha 
japplikaw l-istess arranġament tal-ħin 
sabiex tiġi evitata taħlita ta' arranġamenti 
tal-ħin fi ħdan is-suq intern. Din id-
Direttiva timmira li jikkontribwixxi, b'mod 
determinanti, għall-funzjonament bla xkiel 
tas-suq intern, u għaldaqstant jenħtieġ li 
tissejjes fuq l-Artikolu 114 tat-Trattat dwar 
il-Funzjonament tal-Unjoni Ewropea, kif 
interpretat skont il-ġurisprudenza 
konsistenti tal-Qorti tal-Ġustizzja tal-
Unjoni Ewropea.

Emenda 7

Proposta għal direttiva
Premessa 7

Test propost mill-Kummissjoni Emenda

(7) Jenħtieġ li din id-Direttiva tapplika 
mill-1 ta' April 2019, sabiex l-aħħar 
perjodu tal-ħin tas-sajf soġġett għar-
regoli tad-Direttiva 2000/84/KE ikun 
jibda, f'kull Stat Membru, fis-1:00 a.m., 
Ħin Universali Koordinat (UTC), fil-31 
ta' Marzu 2019. L-Istati Membri li, wara 
dak il-perjodu tal-ħin tas-sajf, ikunu 
beħsiebhom jadottaw ħin standard li 
jikkorrispondi għall-ħin applikat matul 
ix-xitwa skont id-Direttiva 2000/84/KE, 
jenħtieġ li jibdlu l-ħin standard tagħhom 
fis-1:00 a.m., Ħin Universali Koordinat, 
fis-27 ta' Ottubru 2019, sabiex bidliet 
simili u fit-tul li jsiru fi Stati Membri 
differenti jseħħu b'mod simultanju. Huwa 
mixtieq li l-Istati Membri jieħdu d-
deċiżjonijiet dwar il-ħin standard li kull 
wieħed minnhom ikun se japplika mill-
2019 'il quddiem b'mod ikkoordinat.

(7) Jenħtieġ li din id-Direttiva tidħol 
fis-seħħ u tiġi applikata fit-tmintax-il 
xahar wara l-pubblikazzjoni tagħha f'Il-
Ġurnal Uffiċjali tal-Unjoni Ewropea, 
filwaqt li jingħata biżżejjed żmien biex is-
soċjetà u l-atturi ekonomiċi jadattaw 
għas-sitwazzjoni l-ġdida. Sabiex is-suq 
intern jaħdem bla xkiel, huwa kruċjali li 
tiġi evitata taħlita ta' arranġamenti tal-ħin 
fi ħdan is-suq intern. Jenħtieġ, 
għaldaqstant, li l-Istati Membri jaqblu 
dwar arranġament ta' ħin armonizzat ta' 
ħinijiet standard fl-UE.

Emenda 8

Proposta għal direttiva
Artikolu 1

Test propost mill-Kummissjoni Emenda

1. L-Istati Membri ma għandhomx 
japplikaw bidliet staġonali għall-ħin jew 
ħinijiet standard tagħhom.  

2. Minkejja l-paragrafu 1, l-Istati Membri 
xorta jistgħu japplikaw bidla staġonali fil-
ħin jew ħinijiet standard tagħhom fl-2019, 
dejjem jekk jagħmlu dan fis-1:00 a.m., 
Ħin Universali Koordinat, fis-27 ta' 
Ottubru 2019. L-Istati Membri għandhom 
jinnotifikaw din id-deċiżjoni skont l-
Artikolu 2.  

1. Minn [xx] l-Istati Membri ma 
għandhomx japplikaw l-ebda bidla fil-ħin 
darbtejn fis-sena.

2. Imħassar  

Emenda 9

Proposta għal direttiva
Artikolu 2

Test propost mill-Kummissjoni Emenda

1.  Mingħajr ħsara għall-Artikolu 1, jekk 
Stat Membru jiddeċiedi li jibdel il-ħin jew 
il-ħinijiet standard tiegħu fi kwalunkwe 
territorju taħt il-ġuriżdizzjoni tiegħu, 
għandu jinnotifika lill-Kummissjoni tal-
anqas sitt (6) xhur qabel ma l-bidla tidħol 
fis-seħħ. Fejn Stat Membru jkun bagħat 
tali notifika u ma jkunx irtiraha tal-anqas 
sitt (6) xhur qabel id-data tal-bidla 
prevista, l-Istat Membru għandu japplika 
din il-bidla.  

2.  Fi żmien xahar min-notifika, il-
Kummissjoni għandha tgħarraf lill-Istati 
Membri l-oħra b'dan u tippubblika dik l-
informazzjoni f'Il-Ġurnal Uffiċjali tal-
Unjoni Ewropea. 

1. Skont l-Artikolu 1, l-Istati Membri 
għandhom japplikaw arranġament tal-ħin 
armonizzat u kkoordinat għall-ħinijiet 
standard tal-Unjoni. 

2. Imħassar  

Emenda 10

Proposta għal direttiva
Artikolu 4 paragrafu 1

Test propost mill-Kummissjoni Emenda

1. L-Istati Membri għandhom jadottaw u 
jippubblikaw, sa mhux iktar tard mill-1 ta' 
April 2019, il-liġijiet, ir-regolamenti u d-
dispożizzjonijiet amministrattivi neċessarji 
biex jikkonformaw ma' din id-Direttiva. 
Għandhom jikkomunikaw minnufih lill-
Kummissjoni t-testi ta' dawk id-
dispożizzjonijiet.  

Għandhom japplikaw dawk id-
dispożizzjonijiet mill-1 ta' April 2019.  

Meta l-Istati Membri jadottaw dawk id-
dispożizzjonijiet, dawn għandhom jirreferu 
għal din id-Direttiva jew ikunu 
akkumpanjati mit-tali referenza mal-
pubblikazzjoni uffiċjali tagħhom. L-Istati 
Membri għandhom jiddeċiedu kif għandha 
ssir it-tali referenza.

1. L-Istati Membri għandhom jadottaw u 
jippubblikaw, sa mhux aktar tard mill-
[data ta' applikazzjoni tad-Direttiva] , il-
liġijiet, ir-regolamenti u d-dispożizzjonijiet 
amministrattivi meħtieġa biex 
jikkonformaw ma' din id-Direttiva. 
Għandhom jikkomunikaw minnufih lill-
Kummissjoni t-testi ta' dawk id-
dispożizzjonijiet.  

Għandhom japplikaw dawk id-
dispożizzjonijiet skont l-Artikolu 1 ta' din 
id-Direttiva.  

Meta l-Istati Membri jadottaw dawk id-
dispożizzjonijiet, dawn għandhom jirreferu 
għal din id-Direttiva jew ikunu 
akkumpanjati mit-tali referenza mal-
pubblikazzjoni uffiċjali tagħhom. L-Istati 
Membri għandhom jiddeċiedu kif għandha 
ssir it-tali referenza.

Emenda 11

Proposta għal direttiva
Artikolu 5

Test propost mill-Kummissjoni Emenda

Id-Direttiva 2000/84/KE titħassar b'effett 
mill-1 ta' April 2019.

Id-Direttiva 2000/84/KE titħassar b'effett 
mid-dħul fis-seħħ tad-Direttiva dwar it-
twaqqif ta' bidliet staġonali fil-ħin.

Emenda 12

Proposta għal direttiva
Artikolu 6

Test propost mill-Kummissjoni Emenda

Din id-Direttiva għandha tidħol fis-seħħ fl- Din id-Deċiżjoni għandha tidħol fis-seħħ u 

għoxrin jum wara l-pubblikazzjoni tagħha 
f'Il-Ġurnal Uffiċjali tal-Unjoni Ewropea.

tiġi applikata fit-tmintax-il xahar wara 
dak tal-pubblikazzjoni tagħha f'Il-Ġurnal 
Uffiċjali tal-Unjoni Ewropea.

